
“Ke duma o kare nkabe ke na le NTLO!” a realo 
Moh Phenkwine. “Ga ke rate go dula ditlakaleng.”

“Dumela Moh Phenkwine,” a realo
Mna Phenkwine. “Re tlo go agela sebo.”



Ka fao lapa la ga Phenkwine la 
itokišetša go šoma.

“Mohlaba o a ntlhohlonya,”  
gwa belaela Sesi.

“Go etšwe bošaedi,”
a realo Buti.

“Ke swerwe ke
tlala,” a realo
Kwame.

Moh Phenkwine a 
hemela godimo.
O dirile mošomo 
ohle.



Mafelelong sebo se ile 
sa fela.

Efela phulawatle e ile ya e gogola.
“Re tlo leka gape,” a realo Mna Phenkwine.



“Re tlo agela Mma ntlo ye kgolo ka maswika.” Ka fao lapa la ga Phenkwine la itokišetša go šoma.



“Maswika a boima,”
gwa belaela Sesi.

“Go etšwe bošaedi,” a 
realo Buti.

“Ke sa swerwe ke tlala,” a realo Kwame.



Ntlo ye kgolo e ile ya 
fela mafelelong. Efela  
e ile ya tšewa ke  
ledimo.

Moh Phenkwine o be a 
befetšwe. “Ga ke sa dira
selo le gatee” a realo.



“Re tlo leka gape,” a realo Mna Phenkwine.
“Ga go se ke tlogo nagana ka sona,” a realo Sesi.

“Go bothata.”
“Ga re sa na samente,” a 
realo Buti. “O ka se age
ntlo ya nnete ntle le 
samente.”

“Ke swerwe ke tlala,” a realo Kwame.
Moh Phenkwine a hemela godimo.
O be a ka se tsoge a hweditše ntlo.



“Lebelela tlhakahlakano ye ka moka,” a realo. Gomme Moh Phenkweine a tlelwa ke kgopolo.



“Buti, rwalela dikgong,” 
a realo.

“Kwame, tšea polastiki. 
Mna Phenkwine tšea 
hamola.”

“Sesi, hwetša malokwa.”

Ba ile ba šoma  
letšatši lohle.



“Ke lapile,” a realo Sesi.
“Tšwela pele ka mošomo,” a realo Moh Phenkwine.
“Go etšwe bošaedi,” a realo Buti.
“Tšwela pele ka mošomo,” a realo  
Moh Phenkwine.

“Ke sa swerwe ke tlala,” a realo Kwame.
“Tšwela pele ka mošomo,” a realo  
Moh Phenkwine.



“E tlo ba botse,” a realo Mna Phenkwine.
“Le dira mošomo o mobotse,” a realo
Moh Phenkwine.

Ka fao ba ile ba šoma,
ba šoma, ba šoma,  
ba šoma …

… gomme
mafelelong ntlo
e ile ya fela.



“O amogetšwe mošateng wa gago,” a realo
Mna Phenkwine.

Moh Phenkwine a phaphasetša 
maphego a gagwe.

“Ke a leboga,”  
a realo. “Ke 
Mošate wa go 
Phethega wa  
Moh Phenkwine.”

